
Kazin tal-Banda San Lawrenz
Snack Bar ¢ Cafeteria » Take Away

Propretarji Charles u Uliana Boxall
e Bar miftuh kuljum ¢ Atmosfera ta’ hbieb
 Apetizers ta’ kull kwalita

Jaé¢cetta Bookings ghal Coffee Mornings u Afternoon Teas

Tel: 2180 7526

FRANKA LIRA v carol B

Fejn issib toys, detergents, stationery u hafna affarijiet ohra

Kwai kollox bi prezz ta’ Lira

Victory Square, Vittoriosa - Tel: 2180 7544 Mob: 7942 9165

Fava Woodworks Co. Lid.

KW 17B, Corradino Industrial Estate, Paola
Tel: 2182 7650

Manufacturers of all types of Wooden Mouldings

Showrooms at the Factory and
80, St. Joseph High Road, Hamrun

SPECIAL PRICES FOR FURNISHED FLATS OWNERS

Aejljiet ghalll Parties tat—tfal
Agtzel beyn Bob the Buter, Barbre, Dora,

Frincess, Supermarn, ffelts Kitty, cte.
Cempel G Steffy fug 99726970 jew

e-mar? ffafﬁ%«;«g&b@ﬁaéw, com

L-inizjattiva tal-Kummissjoni Billiard
tal-Kazin li torganizza Maratona
tas-Snooker biex jingabru fondi ghall-
progett tat-tibdil tal-Irham fil-Knisja ta’
San Lawrenz hija inizjattiva pozittiva u
ta’ nkoraggiment ghall-Arcipriet taghna
li mill-bidu tal-Parrokjat tieghu gharaf
l-urgenza li jsir dan ix-xoghol. Dan huwa
progett kbir li jirrikjedi hafna flus. Nithmu
li ghandu jkun hemm gharfien ta’ din
l-urgenza minn kulhadd u ghalhekk hemm
bzonn li I-Ar¢ipriet iwaqqaf sotto kumitat
jew kummissjoni biex tghinu jorganizza
attivitajiet biex jingabru fondi ghal dan
il-ghan kif ukoll biex tghinu fit-twettiq ta’
dan ix-xoghol.

Fl-ahhar snin gewwa Beltna saru progetti
kbar u jekk ilkoll ngharfu nahdmu flimkien
u norganizzaw rwiehna ma narax ghandu li
jkun hemm diffikulta biex jingabru 1-fondi
mehtiega. Saru numru ta’ progetti gewwa
beltna bis-sahha tal-volontarjat u ghalhekk
ghandna nimtlew b’entuzjazmu biex in-
wettqu dan ukoll. Ahna tal-kazin tal-Banda
San Lawrenz lesti li naghtu l-ghajnuna
taghna kif ghamilna fl-imghoddi u nap-
pellaw biex kulhadd ikun generuz biex
inkomplu nzidu mal-flus li ngabru fil-
granet tal-festa kif ukoll mal-5,000 ewro
li I-Kumitat Festi Spec¢jali li fakkar 1-1750
sena mill-Martirju ta’ San Lawrenz halla
ghal dan ix-xoghol.

Bhala Soc¢jeta ewlenija gewwa Beltna ahna
jinteressana li jkollna So¢jeta mibnija fuq
il-valuri u f’dan il-qasam nahseb 1i mhux
isir bizzejjed. F’Settembru attendejt ghal
Assemblea Djocéesana u fit-tieni Jum gie
trattat b’diskors l-aktar elokwenti minn
Fr. Rene Camilleri ‘Il-Katekezi tat-tfal
ghall-Hajja’. Kien hemm diversi interventi
minn nies impenjati fl-edukazzjoni u for-
mazzjoni tat-tfal u l-adoloxxenti. Sahqu
hafna li llum irridu nibdew nahsbu dif-
ferenti minn kif konna nahsbu ahna meta
konna tfal ghaliex id-dinja qed tinbidel
kuljum. Issemma bosta drabi l-ambjent kif
ukoll I-attrezzament tal-lokal fejn ilagqghu
lit-tfal u I-adoloxxenti li numru ta’ parro¢éi
huma niegsa minn post addattat fejn jista’
jigi attrezzat ghaz-zminijiet tal-lum. Hawn
ftakart li fil-parrocca taghna ghandna Sala
Parrokjali kif ukoll Youth Centre u li dawn

I1-Kelma tal-President

geghdin jikkontribwixxu ftit hafna ghall-
formazzjoni taz-zghazagh u adoloxxenti.

Tisma genituri jilmentaw li uliedhom
wara li jaghmlu I-homework taghhom
m’ghandhomx fejn imorru biex jiffur-
maw ruhhom. Minn naha l-ohra hu ta’ gid
ix-xoghol 1i ged taghmel in-Nursery tal-
Vittoriosa Stars fejn ged tigbor numru ta’
zghazagh u ged jiehdu hsieb il-lat sportiv.
Madanakollu, mil-lati 1-ohra, din il-prob-
lema ilha tkarkar. Niftakar li f’Dicembru
tal-1991, 1-Ar¢ipriet tal-gurnata Dun Daniel
Farrugia li kien ghadu kemm lahaq, kien
organizza seminar ta’ gurnata gewwa De La
Salle dwar din il-problema li kien mmexxi
minn Dun Anton Gouder. Jiddispjacini
nghid li ftit li xejn sar. Jekk irridu li jkollna
familji sodi, mexxejja tas-Socjetajiet tajba,
rridu flimkien nahdmu biex liz-zghar taghna
naghtuhom valuri sodi.

Wara 1-Birgu Fest fejn is-Socjetza taghna
hadet parti attiva inkluz servizz tal-Banda
li ghalaq dawn i¢-¢elebrazzjonijiet, ghall-
membri tal-Kumitat kienu tlett ijiem ta’
xoghol bi ftit irqad, komplejna bil-hajja
normali fix-xoghol tal-Kazin, attivitajiet
ta’ gbir ta’ fondi u ppjanar u kuntatti biex
inwettqu l-programm ta’ hidma li fassalna.
Issa s-sala 1-gdida giet attrezzata bit-twieqi
u l-bibien u beda x-xoghol ta’ manutenz-
joni tal-aperturi u I-bieb tal-genb li 1-kazin
ghandu fit-triq il-Lbi¢ u qed nittamaw li
dan ix-xoghol jitlesta sa qabel il-Milied.
[I-Kummissjonijiet geghdin jiltaqghu re-
golari, imma nixtiequ li naraw aktar mem-
bri li m’humiex fil-Kumitat jipparte¢ipaw
f’dawn il-Kummissjonijiet. Kif ghidt kemm
il-darba, il-Kazin m’huwiex tal-Membri tal-
Kumitat imma tal-membri kollha. Ghalhekk
kull min jista’ jghin hemm hafna fejn jista’
jaghti kontribut.

Dan il-messagg tieghi jwassalna ghall-festi
tal-Milied u I-Ewwel tas-Sena. Inharsu lejn
is-sena 2011 b’sodisfazzjon ghal dak li
rnexxielna naghmlu ghas-Socjeta taghna.
Kellna sena impenjattiva hafna u nharsu
b’ottimizmu u entuzjazmu ghas-sena 2012.

Awguri ghall-Milied u s-Sena gdida lil
kulhadd u grazzi tas-sapport taghkom.

Il-Fra ghand ic-Cirka

minn George Cilia

il-Birgu konna naraw sas-snin sittin il-Fra tal-

Kappucéini jew tal-Frangiskani Minuri jdur bil-horga
fuq spalltu jittallab il-karita’ bieb bieb. Din id-drawwa
f’pajjizna m’ghadiex tidher aktar. Guvintur li kienu jhossu
l-vokazzjoni Frangiskana kien jehtigilhom jibdew il-hajja
religjuza bi preparazzjoni ghall-perfezzjoni, ghalhekk
sew jekk jiehdu l-ordni sagri u anki jekk tibqa lajk kienu
jridu jghaddu z-Zmien ta’ novizzjat ta’ ajk. F’dan iz-zmien
iz-zghazugh kien jitqieghed taht il-harsien ta’xi patri
mdahhal fiz-zmien li ghall-guvni r-regoli setghu jidhru
bhala harxa u stretti. Il-Fra wara novizzjat kien jiehu 1-voti
perpetwi u professjoni solenni, filwaqt li dan jintrabat
ghax-xoghol kollu tal-kunvent inkluz dak ta¢-cirkatur.
Meta s-superjuri jgharfu l-virtuwijiet ta’ xi wiehed miz-
zghazagh ghola minn tal-ohrajn kien jintghazel ghall-
ufficcju delikat ta’cirkatur.

Ix-xoghol tac-cirka

Ix-xoghol ta¢-cirkatur ma’ kienx wiehed facli, dejjem
ghaddej bil-mixi fis-shana tas-sajf u l-bard tax-xitwa,
b’dik il-libsa tal-pannu ohxon, rasu xuxa bil-qorq f’riglejh
fl-istaguni kollha. L-uzanza tal-Fra jhabbat bieb bieb
f’kull triq tal-Birgu kienet indrat sewwa, in-nisa tad-dar
kienu jlestulu xi sold jew sitt habbiet. Xi donazzjonijiet
ohra kien jir¢ievi wkoll, bhal nghidu ahna minghand
negozjanti tax-xatt tal-Belt fejn dawn kienu jwieznuh
b’ikel ghall-kunvent.

I1-Fra umli u bis-sabar kollu kien jirringazzja u jitbissem lil
kulhadd fejn lit-tfal kien itthom xi santa u jzerzaq xi kelma
ta’ gid minn kull fejn jghaddi. Kien bniedem mahbub minn

kulhadd. Bil-gbir li
kien kapaci jaghmel
il-Fra, il-Kunvent
tal-Kappucéini kienu
jqassmu 1-flus, il-
hobz u I-hxejjex
migbura mill-gonna
taghhom. L-aktar
karita maghrufa tal-
Kappuceini kienet il-
borma tal-minestra li
biha kienu jitimghu | |
lill-fqajrin 1li f’nofs [
in-nhar jintasbu wara
bieb il-kunvent. I1-Fra
ta’ spiss irid jagbad
il-ku¢c¢arun u jgassam il-platt tal-minestra b’xi kelma ta’
farag li taghti kuragg lill-fqajrin.

II-Frangiskani Minuri ( Ta’ Giesu) baqghu msemmijin
ghal dan ix-xoghol, i¢-¢irkatur taghhom Fra Diegu
Buonanno bil-virtuwijiet sbieh 1i kellu tant gabar flus
li rnexxielu jibni istitut ghat-tfajliet orfni jew mitluga
li minhabba I-fagar dawn 1-imsejkna kienu hafna drabi
jaqghu f*hajja hazina. Ta’ spiss il-Fra kien jiltaga ma’
kazijiet tal-biki, irridu niftakru li f’dawk iz-Zminijiet
f’pajjizna kien ghad hawn il-fagar. Din id-drawwa
benefika u karitatevoli minn naha tal-patrijiet
Frangiskani nqatet, izda I-Knisja Kattolika bdiet
suriet ohra ta’ ghajnuniet lil min jigi bzonn permezz
tal-Caritas Malta u 1-Assistenza Socjali tal-Azzjoni
Kattolika Maltija.

Mill-Birgu tal-Imghoddi
Skola tal-Arti mill-Agwa fil- Blrgu

Wara li I-Granmastru D’Homedes kisirha mal-membri ta’ I-Universita’ tal-
Imdina, li wiehed mid-dmirijiet prin¢ipali taghha kien il-hazna tal-qamh, waqqaf
Universita’ ohra fil-Birgu biex taqdi I-htigijiet tan-nies ta’ din ix-xaqliba. Il-qamh
mixtri mill-Universita’ 1-g¢dida beda jinhazen fil-fosos 1i thaffru quddiem il-
Kunvent tad-Dumnikani, li ghajr wahda minnhom, tghattew meta saret bankina
¢dida.

Id-Dar tal-Universita’ jew kif maghrufa wkoll II-Kunsill tal-Gurati, inbniet f*tarf
it-triq illum imsemmija Trig il-Kunsill Popolari kantuniera ma’ Triq Il-Papa
Alessandru.

F1-1813, il-Gvernatur Maitland xolja dan il-Kunsill, u b’hekk din id-dar spic¢cat
battala. Aktar tard, ghaddiet f’idejn il-privat u saret I-ewwel skola ghat-tfal tal-
Kottonera. Snin wara, inbidlet fi Skola tal-Arti. Hekk insibu li kienet ghadha
f’Novembru ta’1-1904, meta jidher li kienet fl-aqwa taghha. Fl-ezami tad-Disinn
u Pittura, maghruf bhala 7a’ Kensington, li sar fi tmiem dik is-sena, tmien studenti
taghha kisbu rizultati mill-aqwa.

Skond ma nkiteb wara li thabbru r-rizultati, dawn is-suc¢cessi kienu rizultat tad-

dedikazzjoni lejn it-taghlim u dixxiplina tas-surmast Paolo Mifsud Tommasi.
L-aktar li spikka fost I-istudenti kien Giuseppe Grech li kiseb certifikat Prima Klassi fil-pittura Mano
Libera. Seba’ studenti ohra kisbu su¢cessi ohra tas-Sekonda Klassi fl-istil ciaro oscuro u Mano Libera.

Kienet hasra li hafna mill-istudenti ma komplewx jimxu ‘1 quddiem fit-talenti li kellhom minhabba 1-faqar
li kien hawn fi Zzmienhom, meta bosta mill-genituri spiss kienu jisfaw bla xoghol.

|ld-Domus Panis Celestis

Meta 1-Qasam tal-Muzew fil-Birgu kien ghadu ma fetahx, it-taghlim tad-dutrina kien isir fil-knisja minn xi sacerdoti
jew laj¢i ddedikati. Fost dawn insibu lill-imsehbin tal-Kongregazzjoni ta’ San Alwigi, li kienet twaqqfet f*din
il-parroc¢ca f1-1908.

Flimkien ma’ dawn, fl-ewwel snin tas-Seklu Ghoxrin, fir-remissa li kellu Mons. Frangisku Marmara’, f’dik 1i ‘llum
hi Triq il-Vittmi tal-Porvlista, infetah dak li ssejjah Domus Panis Celestis. Ftit wara, marru fid-dar li kellu 1-Papas tal-
Griegi fil-Birgu, fejn illum hemm il-kazin tal-Vittoriosa Stars. L-isem tad-domus kien addattat hafna ghax minbarra
t-taghlim religjuz u attivitajiet soc¢jali u edukattivi ghal tfal kbar u zghazagh, kienu jippreparaw ukoll lil tfal izghar
ghall-Ewwel Tqarbina.

Fost il-membri fit-tmexxija tad-Domus, flimkien ma’ ohrajn, kien hemm ¢ertu Karmenu Abela, Pawlu Micallef u
I-Prokuratur Legali Alfredo Lucchese li kien is-Segretarju. [zda I-aktar importanti fosthom kien id-Direttur Spiritwali,
li ghal ghadd ta’ snin kien il-Kanonku Dun Rafel Mazzelli. [I-Kanonku Mazzelli kien muzicista mill-ahjar, tant li
kien jigi msejjah biex permezz tal-muzika tieghu janima diversi funzjonijiet f’ghadd ta’ knejjes, prominenti fosthom
il-Knisja ta’ San Lawrenz u dik tal-Lunzjata.

[I-Kanonku Mazzelli kien mahbub hafna fil-Birgu u l-hatra tieghu intlagghet tajjeb minn kulhadd, tant li, dakinhar
li dahal uffi¢jalment fil-kariga, kienet nghatatlu merhba kbira. Dan kien sehh il-Hadd 25 ta’ Lulju 1915 filghaxija.
Il-fa¢cata tad-dar izzejnet bil-bandieri u skrizzjonijiet ta’ merhba lill-kanonku.

Mazzelli wasal fid-Domus fis-6.00 pm u ntlaga’ b’diskors ta’ merhba mis-segretarju Alfredo Lucchese. Fit-twegiba
tieghu, il-Kanonku rringrazzja lill-kumitat li kien ghazlu bhala Direttur Spiritwali ghas-snin li gejjin. Wara li kulhadd
dahal gewwa, fis-sala sar id-dramm tejatrali San Vito u wara, il-farsa Il-Mejjet salva lill - Haj

Xhieda tar-rispett li kien igawdi I-Kanonku Mazzelli, ghal din il-laggha ta’ merhba kien hemm rapprezentanza mill-
Kapitlu tal-Kolleggjata, mill-Komunita Dumnikana tal-Birgu, minn dik tal-Kapuéc¢ini tal-Kunvent ta’ Santa Liberata,
li dik il-habta kien fil-konfini tal-Birgu, u diversi personalitajiet distinti ta’ din il-belt.

Presepiji fi Zmien il-Milied

illi 1-Milied hu fil-qrib, hu xieraq li nghidu xi haga dwar xi presepji li kienu jintramaw fil-Birgu ta’ Zmien ilu.
Tradizzjoni li ghadha fostna sal-lum permezz ta’ wiehed mill-isbah li jintrama kull sena fi Triq Hilda Tabone.

Fil-bidu tas-Seklu Ghoxrin u ghal ghadd ta’ snin wara, fi Zmien il-Milied il-Birgu kien ikun prominenti. Minn ftit
jiem qabel, fid-Domus li ghadna kif semmejna, il-Kanonku Mazzelli, flimkien maz-zghazagh membri, kien jarma
presepju mill-isbah, li biex jarawh kienu jigu hafna nies minn Malta kollha.

Jinghad li l-istess kien isir meta Dun Lawrenz Politi kien jarma wiehed zghir fid-dar tieghu u jzejnu bil-pasturi li
kien jaghmel hu stess. Li kellu nteressanti dan il-presepju kien li kien jintrama f’kamra maghluqga u tarah biss meta
thares minn wara lenti, li kien jaghmel fil-bieb tal-kamra, li kien jinzamm maghluq. B hekk, ghalkemm ma kienx
kbir, kont tarah hafna akbar milli hu.

Skond avviz li deher fi-gurnal “Is-Salib” tad-19 ta’ Dicembru 1914, presepju iehor kien jintrama f’Istitut ghal-tfal
iltiema li kien hemm fid-dar imdaqgsa Nru.13, Triq I-Irlandizi. Din id-dar kienet maghrufa l-aktar bhala Palazzo
Pirotta. Kien inkiteb li, min jixtieq jara dan il-presepju famuz u mill-isbah, li bhalu ma kien deher qatt f’dawn in-
nahat, kellu jmur fl-indirizz imsemmi. Dan kellu jkun ghall-wiri kuljum minn jumejn qabel il-Milied sat-Tre Re,
bejn 1-4.00 u d-9.00.

Il-hlas ta’ sold (1d) ghad-dhul kellu jmur ghall-bZonnijiet tat-tfal iltiema li kien hemm fl-Istitut
Fit-Tletinijiet tas-seklu li ghadda, din il-gibda lejn il-presepji fil-Birgu hada mieghu f’Hal Qormi Dun Gwann
Porsella. Meta sar Vi¢i hemm, beda jarma presepju jiccaqlaq fid-Domus. Il-pasturi kien jaghmilhom huwa wkoll.

Ghandi nithem, li I-gibda ta’ Dun Gwann lejn il-presepji ga kienet ghandu meta kien il-Birgu, u allura, xi wiehed
hawn kien jarma zgur.

NOVEMBRU - DICEMBRU ‘Harga Nru. 66



ta Muzikali San Lawrenz

e

Belt Vittoriosa
Lejn I-Ahhar tas-Sena b'Sodisfazzjon

minn Bjorn Callus

Nistghu nghidu li ghaddiet sena ohra. Sena ta’ xoghol u hidma, progetti u su¢éessi. Dan hu propju z-zmien fejn
inharsu lura u nevalwaw jekk is-sena hidma li ghadha kemm ghaddiet Kinitx tajba, hallietx il-frott mixtieq. Cert
li l-qarrejja ta’ dan il-fuljett jistghu jaghtu opinjoni ¢ara fuq is-sena li ghadha kemm ghaddiet, ghax permezz ta’ din
il-pubblikazzjoni zammejnikom infurmati b’dak kollu li kien ged jigri fil-kazin.

Propju bhal daz-zmien sena konna ghaddejjin bl-ahhar ftit preparamenti ghall-mawra tal-Banda gewwa 1-Belgju. Kif
jaf kulhadd tajjeb, din kienet su¢¢ess enormi, kemm mil-lat organizzativ kif ukoll mil-lat muzikali. Wara kollox, hadd
hlief il-Banda San Lawrenz hi l-ewwel banda li daqqet ghall-ewwel darba gewwa 1-Ambaxxata Maltija fi Brussell,
gewwa Dar Malta. Barra minn hekk, kwazi l-kontingent kollu ghadu jsemmi din is-safra, inkluzi 1-bandisti barranin,
u ghadhom jistaqsuni personalment sal-lum meta ha nergghu norganizzaw safra ohra. Zgur li dan hu I-isbah certifikat
tal-organizazzjoni kwazi perfetta li kellna.

Minn din l-esperjenza wkoll hrigna b’relazzjonijiet ec¢ellenti mal-Ambaxxatur Belgjan ghall-Malta u iktar u iktar
mal-Ambaxxatur Malti gewwa 1-Belgju, 1-E¢celenza Tieghu Pierre Clive Agius. Kellna wkoll ix-xorti li nilqugh ghal
zjara uffi¢jali gewwa l-kazin matul is-Sajf li ghadda, fejn ikkonsolidajna r-relazzjonijiet taghna.

Matul din is-sena wkoll Zammejna l-appuntamenti taghna muzikali permezz tal-Programm Annwali kif ukoll tal-
Vittoriosa in Festa nhar is-7 t” Awwissu. Barra dawn iz-zewg programmi, il-Banda San Lawrenz ghamlet ukoll zewg
programmi ohra, wiehed fl-okkazjoni tal-Festa ta’ Kristu Re gewwa Rahal Gdid u l-iehor fil-Birgu Fest bhala parti
mill-attivitajiet tal-Birgu Fest 2011. B’wi¢¢na minn quddiem nghidu, b’mod specjali fil-Programm Annwali kif ukoll
fil-Vittoriosa in Festa, li 1-banda harget bl-unuri kollha u paxxiet lil dawk kollha li gew jisimghuna. Zgur li 1-hidma
tal-Kummissjoni Banda f’dan ir-rigward qged thalli I-frott mixtieq, ghax il-programmi li ged ntellghu ged ikunu jolqtu
u jintghogbu ma’ kulhadd.

Madanakollu xorta wahda rridu nahdmu qatiegh halli npoggu 1-banda fuq sisien iktar sodi. Hawnhekk qged nirreferi
ghall-alljievi, li sfortunatament fil-prezent huma ftit. Nheggeg lil kull min ged jaqra dan il-fuljett sabiex jinkoragixxi
lill-uliedu jew inkella tfal ohra sabiex jigu jitghallmu I-muzika. Apparti I-fatt pozittiv 1i t-tghslim qatt m’hu hazin,
il-muzika ttik esperjenza totalment differenti mis-suggetti I-ohra tal-iskola, u tista’ wkoll tkun opportunita” ta’ dhul
fil-futur ghal min jaspira li jitghallem. Fil-kazin noffru t-tghalim b’xejn, kif ukoll jinghata strument b’xejn.

Challenge iehor li ghandu I-kazin quddiemu hu li jsib persuni li lesti jidhlu ghar-responsabbiltajiet tat-tmexxija fil-
futur garib. Marbut ma’ dan il-punt, hu mportanti wkoll 1i I-membri u anke persuni li s’issa ghadhom ma jiffurmawx
parti mill-kazin jersqu vicin u anke jsiru midhla tal-kummissjonijiet li ghandu l-kazin. Is-sigriet tal-kazin u x-xoghol
li jirnexxielu jtella’ hu propju dawn il-kummissjonijiet, imma hi x-xewqa tal-Kumitat u anke hu I-bZzonn li dawn
il-kummissjonijiet ma jkunux iffurmati biss mill-membri tal-Kumitat imma jkun hemm partecipazzjoni shiha mill-
membri tal-kazin.

B’referenza ghal dawn il-festi, nixtieq nistieden lil kulhadd sabiex jinghaqad maghna fl-Ikla Tradizzjonali tal-Milied
li ssir gewwa Lukanda ewlenija kif ukoll ghall-Party Tradizzjonali wkoll li jsir gewwa 1-Kazin. Fil-fatt dis-sena
dan ha jsir nhar I-Erbgha 28 ta’ Dicembru u bhas-sena l-ohra ser nahdmu u nippreparaw spettaklu ghal waqt dan
il-party, sabiex jiddeverti lill-membri u I-persuni li jinghaqdu maghna. Nfakkar ukoll li I-Banda San Lawrenz iggib
fi tmiemha l-impenji muzikali taghha ghal din is-sena nhar 1-24 ta’ Dicembru, Lejlet il-Milied, permezz ta’ daqq ta’
Christmas Carols waqt il-purcissjoni tal-Bambin. Zgur li din hi attivita® sabiha hafna u nistieden lil kull min jista’
sabi ex jinghaqad mal-Banda u t-tfal tal-muzew f’din il-purcissjoni hekk tradizzjonali. Minn dawn il-kolonni nixtieq
nawgura Milied Hieni u s-Sena t-Tajba lilkom u I-familji taghkom, u nirringrazzjakom tal-Appogg li wrejtuna matul
is-sena li ghaddiet u li cert li ser tkomplu turuna matul is-sena li gejja. Tislijiet.

HIGH TEA

Nhar il-Hadd 20 ta’ Novembru, il-Kummissjoni Attivitajiet Socjali ser torganizza harga familjari
— ghall-Bugibba u wara High Tea gewwa San Pawl Hotel, fejn ikun hemm ukoll il-
A loghob tat-Tombla. It-Tluq mill-Pjazza tal-Birgu ikun fis-2.00 pm. Ghaldagstant
/< nheggu lill-dawk kollha nteressati 1i jinghaqdu maghna f’din il-harga sabiex
© javvi¢inaw il-Membri tal-Kumitat, spec¢jalment lill-Barman, il-Kaxxier u

. - - 1-Assistent Segretarju. II-Prezz ta’ din il-harga u ta’ € 6. Narawkom!

Muzikali San Lawrenz
Belt Vittoriosa

W Ghaddiet S ena Ohra minn Simon Farrugia

Delegat tal-Banda

Ninsabu ftit granet il-boghod mill-festi tant sbieh tal-Milied fejn ahna bhala Socjeta’ Muzikali nkunu mpenjati b’diversi
attivitajiet kemm mill-lat socjali kif ukoll dak bandistiku. Zmien li jgib fi tmiem taghha din is-sena 2011 u nilqghu wkoll
sena gdida bil-pjanijiet u sfidi li ahna dejjem inpoggu quddiemna.

Jekk naghtu harsa lejn din is-sena li ser tigi fit-tmiem taghha naraw li kienet wahda mpenjattiva ghall-Banda taghna b’diversi
servizzi u programmi muzikali. Jispikkaw fost dawn il-Programm Annwali kif ukoll dak tal-Festa li jsir kull nhar is-7
t’Awwissu. Minbarra dawn kien hemm Programm fil-festi tal-Bliet u Rhula Maltin kif ukoll fil-Birgu stess. Il-kummenti
kienu dejjem pozittivi fejn dejjem ilhagna t-tragwardi taghna.

Imma fil-hajja huwa importanti li thares il-quddiem. U ahna dejjem hekk ghamilna. Quddiemna bhala Banda ghandna
sfidi kbar. Forsi 1-akbar problema hija dik dwar it-taghlim muzikali li I-maggoranza tal-Baned qeghdin ihabbtu wicchom
maghha. Problema li bdejna nindirizzaw sabiex minbarra li nippruvaw noholqu nteress ghat-taghlim muzikali naraw li
nimxu ma’ dak li gqed jigi stabbilit mill-awtoritajiet edukattivi.

Ghandna sena li fiha ser ikollna numru kbir iehor ta’ servizzi, s’issa tmintax konfermati. Fost dawn kien xieraq li fl-okkazjoni
tal-25 sena anniversarju mill-bidu tal-Presidenza ta’ Lawrence Farrugia naghmlu Programm ta’ tifkira fost attivitajiet ohra
biex niffestigjaw dan l-anniversarju. Fil-fatt il-Kumitat iddec¢ieda 1i dan il-Programm isir nhar it-Tnejn 30 ta’Lulju fuq
il-Planc¢ier Artistiku tal-Banda taghna. U ghaliex ghazilna din id-data. Hija I-gurnata meta gie nawgurat dan il-meravilja
ta’ Plancier. U kif kulhadd jaf li 1-President kien il-mutur sabiex dan il-Plancier tlesta u hadem hafna f’dan ir-rigward.
Ovvjament dettalji dwar dan il-Programm u aktar attivitajiet tkunu nfurmati bihom aktar il-quddiem kemm permezz ta’
din ir-rivista kif ukoll permezz tal-website uffi¢jali tas-Socjeta’ www.stlawrencebandclub.com.

Bhas-soltu gimgha wara ser ikollna s-soltu Programm tas- 7 t’ Awwissu fl-okkazjoni tal-Festa tal-Padrun tal-Belt taghna
u tas-Socjeta’ San Lawrenz. U dwar dan ukoll beda x-xoghol fejn diga ntghazlet it-tema li dan il-Programm ser jinghata.
Programmi ta’ din ix-xorta jirrekjedu hafna xoghol mill-Kummissjoni Banda u hawn inkun ged nonqos jekk ma’
nirringrazzjax lis-Surmast u 1-Assistent tieghu flimkien mas-Segretarju u 1-Arkivista li nahdmu id f’id sabiex inkomplu
nkabbru l-isem tal-Banda taghna.

Pero’ minbarra lat bandistiku hemm diversi attivitajiet li I-Kumitat jorganizza b’mod regolari u nichdu pjacir ninnutaw
li I-konkorrenza ged tkun wahda tajba. Ovvjament iridu jsiru numru t’attivitajiet sabiex ikollna 1-fondi necessarji biex
nilqghu ghall-isfidi li dejjem qeghdin jizdiedu. Il-Kumitat qieghed jahdem ukoll fuq numru ta’ progetti fejn fost ohrajn qed
isir xoghol fuq is-Sala I-Gdida u fil-bidu tas-sena d-diehla mistenni li finalment jibda x-xoghol fuq ir-restawr tal-fac¢ata
tal-Palazz li jsebbah il-Pjazza tal-Belt taghna. Minbarra dawn hemm numru kbir ta’ progetti li huma ta’ dimensjoni icken
imma jirrekjedu hafna hidma. Ahna kommessi li nkomplu nahdmu sabiex din is-Soc¢jeta’ u I-Banda ewlenija tal-Belt
Vittoriosa nkomplu nzommubha fl-oghla post possibbli.

Minn qalbi nawgura lilkom u lill-familja taghkom il-Milied u Sena Gdida mimlija b’dak kollu li tixtieq qalbkom.

Messagg tal-Arcipriet

Dun Joe Cilia

Hbieb, geghdin fi zmien li resqin lejn Milied iehor, lejn tifkira sabiha li f’din it-tifkira, permezz tal-Kelma t* Alla u
¢-Celebrazzjonijiet qaddisa li naghmlu, nergghu nfakkru u ngeddu t-twelid ta’ Sidna Gesu™ Kristu u dan fina u madwarna.
Huwa tajjeb u haga mill-isbah li f*dawn il-granet naraw imzejjna xbihat ta’ Gesu™ Bambin fit-twieqi, god-djar, fil-hwienet.
Imma Gesu™ ma giex biex jniejjnu bih biss id-djar, it-twieqi u kull fejn inpoggu xbiha tieghu. Gesu® gie biex ikun Alla
maghna, il-Mulej taghna. Gesu™ gie biex isalvana u jehlisna minn dak li jtagqalna. Gesu™ gie biex 1g1b11na 1- pa01 Pero®
geghdin mslmghu li ghal hafna Gesu™ m’ghadux jinhass il-bzonn tal-prezenza tieghu f hajjithom. Ghal xi whud, jemmnu
f’Gesu” imma jridu jew jixtiequ Vangelu iktar komdu. Donnu Gesu® sar barrani. L-istess bhal dak in-nhar li ma kienx
hemm post fil-lukanda biex seta’ jitwieled, kif insibu fir-rakkont tal-Iskrittura. Hekk donnu llum. Ghandna post u hin ghal
kollox. Donnu Gesu™ sar zejjed.

Ejjew, f’dan iz-zmien qaddls tal-Avvent, bi preparazzjoni ghall-Milied, permezz tal-Kelma u tas-Sagramenti, nergghu
niskopru I-bzonn li Gesu® Jerga ’ jitwieled fina, biex b’hekk lil Gesu™ nkunu nistghu nghidulu li iva ghad ghandna bzonnu,
li minghajru ma Jkollmex paci u ghaqda. Minghajr Gesu™ ma JkO]hX pac¢i mieghi nnifsi u izjed u izjed ma’ haddiehor. Gesu™
Bambin irid j Jerga ’ jitwieled fina, fil-familji taghna, fil-gruppi taghna, ﬁr-relazz_]omjlet taghna, fil-kazini taghna. Inhalluh,
biex id f’id ma’ Gesu® u id f’id bejmetna nkunu maqughdin bhala parro¢ca jew ahjar bhala familja, f’mixja nisranija li
twassalna fejn jixtieqna Gesu'.

Nawgura Milied u Sena Tajba lil kulhadd.

har il-Hadd 30 t’Ottubru ntemmet

Maratona ta’ Loghob ta’ Snooker ta’
madwar 50 siegha gewwa s-Sala tal-Billiard
tas-Socjeta’ Muzikali San Lawrenz. Din il-
Maratona giet organizzata mill-Kummissjoni
Billiard bl-appogg shieh tal-Kumitat Centrali
tas-Socjeta’ b’risq il-Progett tal-Irham gewwa
1-Knisja Kolleggjata u Konventwali ta’ San
Lawrenz. Bil-partecipazzjoni ta’ numru sabih
ta’ membri dilettanti tal-loghba tas-Snooker,
din il-maratona bghatet messagg pozittiv
lill-poplu kollu Vittorjozan sabiex dan il-
progett hekk ambizzjuz isir bis-sehem tal-
komunita® kollha Vittorjozana. Fi tmiem din
il-Maratona, il-President tas-Socjeta” is-Sur
Lawrence V. Farrugia pprezenta c¢ekk lill-
Arcipriet tal-Parrocca Dun Joe Cilia fejn
dan irringrazzja mill-qalb lill-dawk kollha
li hadu sehem u kkontribwew sabiex din
il-maratona tkun success.

Kull min ghandu kotba li ghadhom f’kundizzjoni tajba u
m’ghandux bzonnhom gentilment jghaddihom lill-KaZin
ghall-Book Sale li jsir minn Zmien ghal Zmien.

8  NOVEMBRU-DICEMBRU  HargaNru.66



Harga Kulturali

Nhar it-Tlieta 18 t’Ottubru grupp ta’ persuni
marru ghal harga ohra kulturali organizzata
mill-Kummissjoni Attivitajiet Socjali fi hdan
is-Soc¢jeta” Muzikali San Lawrenz tal-Belt
Vittoriosa. Wara 1-hargiet gewwa Ghawdex
u I-Mellieha, il-Kummissjoni din id-darba
marret izzur il-Palazzi Presidenzjali ta’ San
Anton u Verdala gewwa I-Buskett, il-Belt
tal-Imdina kif ukoll dawra gewwa r-Rabat,
fejn ma naqasx l-appuntament tal-ikla ta’
nofsinhar gewwa Restaurant ewlieni. Ghal
darb’ohra grupp tajjeb ta’ persuni akkumpanja
lill-membri tal-Kummissjoni f’din il-harga,
u dan jawgura tajjeb sabiex jigu organizzati
iktar attivitajiet ta’ din ix-xorta fil-futur qarib.

Birgufest 2011

Bejn il-Gimgha 6 u I-Hadd 8 t’Ottubru gie
organizzat il-Birgufest fejn is-Socjeta’ taghna
kienet attiva’ b’diversi attivitajiet. Minbarra
li matul il-granet kollha ntrama stand bl-ikel
u xorb quddiem is-sede tas-Socjeta’, giet
organizzata Book Fair fil-Persjana tal-Kazin
fejn din giet milqugha tajjeb minn nies li
attendew. Nhar il-Hadd 8 t’Ottubru fl-4 ta’
wara nofs in-nhar il-Banda Vittoriosana San
Lawrenz bdiet mar¢ minn Misrah ir-Rebha
ghal Triq il-Mina 1-Kbira, Palazz tal-Isqof,
Torri ta’San Gwann lura ghal Triq il-Mina
1-Kbira u Misrah ir-Rebha fejn wara esegwiet
Programm Muzikali fuq il-Palk principali taht
id-direzzjoni tas-Surmast Paul Schembri

Soé¢jeta Muzikali San Lawrenz
Ghalina n-Nisa Belt Vittoriosa

Ikollok bzonn:
* 75g dqiq — jekk ikun plain zid
* 125¢ margerina . 2 kuccearini baking powder
* 150g ghasel iswed jew golden syrup » kuc¢carina qoxra ta’ lumija
* 100g zokkor ismar mahkuka
* 2 bajdiet * 2 kucearini ginger (trab)
* mgharfa ilma
Metodu:

1. Poggi I-margerina (jew butir), iz-zokkor, I-ghasel iswed u I-ilma f kazzola u sahhan bil-mod sakemm
jinhall il-butir.

2. Ghaddi mill-passatur l-ingredjenti xotti kollha flimkien. Itfa’ I-ingredjenti li kellek fuq in-nar fuq din it-
tahlita xotta u habbat tajjeb sakemm l-ingredjenti kollha jithalltu tajjeb. Zid il-qoxra tal-lumija mahkuka u
itfa’ I-bajd, erga’ hawwad it-tahlita kollha u ferra fil-landa tal-kejk li tkun ksejt b’karta strazza.

3. Jekk se tuza landa tonda ta 18 il-centimetru ahmi l-kejk ghal siegha — siegha u kwart fl-ixkaffa tan-nofs
f’forn moderat (350F — Gas Mark 3). Jekk tkun landa tawwalija l-kejk jiehu ftit inqas minn siegha.

4. Ittestja gentilment il-kejk fin-nofs. Jekk sebghek ma halla I-ebda marka I-kejk ikun lest. Hallih jibred ghal

30 minuta, imbaghad aqilbu ghal fuq gradilja tal-wajer halli jibred.

5. Tista zzejnu bl-icing jekk tkun trid.

Il-mustarda

[I-mustarda ghandha storja twila. [1-Griegi u r-Rumani kienu juzaw il-mustarda
(trab) bhala medicina u meta tigi mhallta mal-inbid tintuza biex thawwar l-ikel.
Il-kelma mustarda gejja minn zewg kelmiet Latini ghal inbid gdid u jahraq:
Mustus Ardeus.

Qabel il-mustarda kienu juzawha ghall-fejgan mis-soghla. Tajjeb tkun taf:

* Ghaxar minuti wara li thallatha, il-mustarda tkun diga™ lahget il-quccata tat-tjubija
taghha.

1zzidx mustarda gdida ma’ mustarda li kellek qabel ghax thassrilha t-toghma pikkanti taghha.

Zid niskata mustarda meta tkun se taghmel is-sauce tal-gobon biex tohorgilha t-toghma iktar.
Hallat ftit mustarda (trab) mad-dqiq u uzah biex thawwar l-istuffat.

Iz7idx trab tal-mustarda dirett mal-mishun jew likwidu jahraq, l-ewwel ghagqadha bl-ilma kiesah,
imbaghad zid mal-likwidu jahraq.

[l-mustarda tghinek ittieghem 1-ikel ahjar.
Suggerimenti

e Meta l-curry jigik jahraq hafna zidlu I-jogurt naturali, krema qarsa, halib, meraq tal-lumi jew

patata, inkella tahlita ta’ xi whud minnhom.

 Biex il-custard ma jiffurmax skorc¢a fil-wic¢, ferrex ftit icing sugar. Jekk ma thobbux helu hafna,
aghmel inqas zokkor meta ssajjar il-custard.

* Qassar il-hin ta’ meta jkollok ixxarrab per ezempju fazola niexfa — poggiha f’ kazzola bl-ilma fuq
in-nar, halli I-mishun jiftah jaghli, u nizzel minn fuq in-nar. Imbaghad halliha tixxarrab fil-
mishun taghha stess, ghal siegha saghtejn. Saffiha mill-ilma u sajjarha f’ilma gdid.

* Meta tghalli I-bajd biex twebbsu, dawwar il-bajd wagqt it-toghlija biex l-isfar jibqa’ fin-nofs tal-
bajda l-aktar jekk tkun se zzejjen bih jew timlieh.

» Taqlix it-tewm jew il-hwawar ghal hin twil, ghax toghmithom tigi morra.

Soc¢jeta Muzikali San |- ’renz
Bel*t Vi oriosa

X’Wirt Storiku tilef il-Birgu

It-Tieni parti

Jjikteb Lorenzo Zahra

= Sett linfi tal-Kristall tal-Bohemja, tnejn kbar u sitta izghar li ma kienx hemm prezzhom fil-Parrocca
ta’ San Lawrenzz

= Sett linfi ohra tal-kristall mhux anqas ta’ valur li kienu fil-knisja tal-Lunzjata

* Ir-Raggiera li kienet tintrama fil-Parroc¢a fil-Festa tal-Qalb ta’ Gesu, kapolavur ta’ arti religjuza

* Il-pavaljun kolossali li kien jintrama fil-Knisja tal-Lunzjata fl-istess Festa tal-Qalb ta’ Gesu

= Sett ta’ sittax il-bacir tal-karita’ li kienu jinhargu fil-processjoni unika f’Malta

= Xkejjer b’kotba u dokumenti li ngabbru mid-debris tat-tigrif tas-Sagrestija ta’ San Lawrenz li ttiehdu
ghall-hruq flok intrefghu

= Tlifna I-Kunvent tal-Knisja ta’ San Filippu bir-rikkezzi kollha li kien fih tas-sacerdoti li kienu jghixu
hajja komunitarja fih

= Tlifna 1-Kappella tas-Sagrament tal-Knisja tal-Lunzjata li kienet kollha miksija b’irham sabih u
iddekorata minn Xuereb u Schembri fI-1912

» Tlifna I-Kappella tas-Sagrament tal-Parro¢éa bil-pittura ta’ Guzeppe Cali’ fil-Koppla meqruda fit-23
ta’ Marzu, 1942

= Tlifna erba’ angli xoghol ta’ Darmanin tas-sena 1909 li kienu jZejnu 1-Presbiterju tal-Parroc¢ca fil-Qalb
ta’ Gesu

= Fil-Knisja tal-Lunzjata tlifna zewg medaljuni tal-1910 alto relievi tal-Artista Sciortino

= Tlifna 1-Koppla tal-Lunzjata li kienet saret mill-Perit Soler u l-bennejja l-ahwa Vella bil-pittura tat-
Taljan Professor Conti

= Tlifna l-gallerija tal-Orgni famuza tal-Lunzjata li parti minnha setghet tkun salvata

= Tlifna kwadri ta’ pittura li kien hemm fl-Awla Kapitulari tal-Parro¢c¢a

= Tlilfna l-istatwi antiki tad-Duluri u tal-Ecce Homo u dik ta’ Santu Rokku li tat bidu ghall-proc¢essjonijiet
fil-gzejjer taghna

= Tlifna 1-Kur¢ifiss imprezzabbli tal-Avorju tar-Randan

= Tlifna I-kwadri tal-passjoni li kien hemm fl-Oratorju tal-Kur¢ifiss xoghol tal-pittur Bonomu ( 1775-
1856). Issa baqalna 1-kwadri tal-Via Sagra tal-istess artisti li nittamaw li ma jitwarrbux

= Tlifna t-titular l-antik tal-Lunzjata xoghol ta’ Bonnici u t-titular l-antik tal-Knisja tat-Trinita’

= Tlifna l-kwadri ta’ Preti ta’ San Pietru Dumnikan li kien fil-Lunzjata

= Tlifna l-kwadru ta’ San Filippu tal-pittur famuz Ruman Andrea Sacchi li kien San Filippu

= Sfaw mirduma t-tappieri tal-fosos tal-qamh ta’ Triq il-Bieb Ewlieni taht il-bini tal-kunvent meta twesset
it-triq

= Tlifna t-titular l-antik tal-Parro¢¢a ta’ San Lawrenz li originarjament kien bhal dak tal-Katidral fl-Imdina,
illum fil-Muzew. Dan ghax il-kwadru ta’ San Lawrenz kien imdawwar b’ ghaxar kwadretti tal-hajja tal-
gaddis i t-tnejn li kien baga minnhom intilfu meta ggarfet is-sagristija

= Fis-Sagrestija tlifna kwadri ta’ San Kosma u Damjan tal-Paladin, ta’ Monserrat u ta’ Sant’Ursla tal-
Preti. Tlifna wkoll I-Ikona antika tal-Vitorja u t-Titular tal-Kappella ta’ Sant’ Anglu

Illum tbikkik il-qaghda tal-Knisja tal-Madonna tal-Karmnu u dik ta’ San Filippu. Nispi¢¢a hawn b’kumment
wiehed ghax kummenti ohra nhallihom f’idejkom. Ta’ min kien it-tort li 1-Birgu hareg hekk fqajjar u 1-wirt li
kellu kien imkasbar li ma’ nstab hadd jiehu hsiebu?

Hu hsieb li thallas il-Menswalita ghas-sena li gejja kmieni kemm jista jkun.
Il-hlas huwa ta’ €7. Kull min ihallas sal-ahhar ta’ Jannar jinghata diary
tas-Soc¢jeta’.

Lawrenz Mifsud

L-ewwel Parti

Forsi minn dawk kollha li interviztajt
s’issa Mons Mifsud kien l-iktar
wiehed li domt nitkellem mieghu. Minn
dak 1i ghidna iktar ma ktibtx milli ktibt,
bejn ghax l-ispazju tal-intervizta hu
limitat u bejn ghax il-prudenza hekk titlob,
ghalkemm tkun il-verita® u nteressanti.

Wara kollox min dam mhux inqas minn
dsatax il-sena arcipriet tal-Birgu ikollu
hafna xi jghid u x’jirrakonta, u nghid!

Naturalment ghalija kien l-ar¢ipriet
ta’ zghoriti u ta’ zoghziti, kien dak li
ghamilli I-precett, dak li ghamilli I-ezami tal-grizma,
kien l-arc¢ipriet meta kont abbati, kien l-ar¢ipriet meta
kont nakkumpanja biz-zimarra fil-pur¢issjoni tal-Gimgha
1-Kbira (fejn darba minhabba glied bejnietna kien urieni
I-karta I-hamra u baghtni d-dar u kienet wahda mill-ftit
okkazjonijiet li tghoddhom fuq seba’ wiched meta ma
segwejtx il-purcissjoni taghna).

Insomma kien l-ar¢ipriet tat-trobbija tieghi u min
jaf kemm il-quddiesa smajt tieghu u kemm sahharni bl-
omeliji tieghu, li kienu jixhdu l-karattru sod tieghu bla
kantunieri, l-iswed jghidlu iswed u I-abjad jghidlu abjad.
Karattru li ghal min ma jkunx jafu, mhux l-ewwel darba
li ma jifhmux, u ghalhekk ma jagbilx mieghu, kemm
jekk persuni, u kemm jekk entitajiet. Imma bis-sodizza
tal-argumenti tieghu u bl-energija zaghzugha ta’ dak
iz-zmien ghalkemm xi drabi migruf, anki f’okkazjoni
litteralment fizikament imwegga’, dejjem baqa’ sod
fit-tmexxija tieghu. Dejjem baqa’ jiddefendi l-knisja li
dejjem kien ihobb, lill-parroc¢ca li ghal tant snin serva,
lill-Birgu li tant habb u ghadu jhobb, u fuq kollox 1il San
Lawrenz, I-ghaxqa ta’ qalbu.

Dan ma jfissirx li ma kellux difetti! Min ikollu
karattru miftuh u jitkellem car bhal ma kien jitkellem
hu, bilfors tistenna li mhux kulhadd jifhmu u japprezzah.
Dan gara li wara li spi¢¢a minn aréipriet tal-Birgu, in-nies
donnhom bdew japprezzawh aktar minn qabel. Insomma
hekk hi 1i Gesu™ stess kien gal li “ebda profeta m’hu
apprezzat f’pajjizu”.

Tfulija

Iltqajt ma’ Mons Mifsud fil-Kon-Kattidral ta’ San
Gwann fejn illum huwa r-rettur u bdejna bil-mod il-mod
nifthu u nqallbu il-ktieb I-ohxon tat-tifkiriet u r-rakkonti
tieghu li ma jispi¢¢aw qatt u b’mod naturali bdejna bit-
tfulitu u I-familja.

Mons Mifsud twieled fil-15 ta’ Settembru 1933 il-
Birgu minn Lorenzu u Tereza xebba Seychell it-tnejn
mill-Birgu. Huma kienu b’kollox disat’ ahwa. Is-subien
Guzi li llum hu patri ta’ Santu Wistin, Lino li jinsab il-
Kanada u Tony, filwaqt li hutu I-bniet huma Mary li llum

2

~ NOVEMBRU - DICEMBRU

-

L

minn Paul Micallef

mejta, Adelina, it-tewmin Rose u Helen u
Katie. Hu kien joqghod Triq il-foss u bhala
loghob hu u shabu kienu jimitaw lill-kbar
waqt it-thaffir tax-xelters. Fi triq il-Foss
ghad hemm hafna tifkiriet minn dawn li
wiched jista’ jarahom.

Tifkiriet

Ghall-mistogsija tieghi dwar 1-ewwel
tifkiriet tieghu tal-Birgu qabel il-gwerra hu
wiegeb li jiftakar ir-rand li kien jitferrex fl-art tal-knisja
fl-okkazjoni tal-festa ta’ San Lawrenz. Dan kien isir biex
jaghti riha tfugh, minhabba xi riha li setghet tohrog mill-
ogbra. Jiftakar il-purcissjoni ta’ San Lawrenz, u kif darba
qam storbju kbir ghax xi hadd kien qal li waqa’ imqass
li kien mal-karti li nxtehtu minn fuq l-arlogg tal-pjazza.
Jiftakar il-giggifoqu li kien jinharaq fil-pjazza, u li tant
kien jibza’ minnu.

Jiftakar ukoll i fil-knisja tal-Lunzjata fejn kien imur
jisma’ l-quddies man-nanna, kien jibza hafna mill-pittura
ta’ San Pietru ta’ Verona, li kellu sikkina mdahhla f’rasu.
Fil-knisja tal-Lunzjata kien midhla sew ukoll fil-Palazz
tal-Inkwizitur, minn fejn il-Patrijiet Dumnikani kienu
jaghtu s-servizz religjuz wara li waqghet il-Knisja.

Bhala I-ewwel skola hu mar ghand is-sorijiet
Frangiskani fi Triq il-Palazz tal-Isqof u jiftakar l-ismijiet
tas-sorijiet fosthom Sr. Cornelia u Sr. Gugliermina. Kienu
ghamlu xi Zmien joqoghdu I-Isla u jiftakar li kien imur
l-iskola tal-gvern taht l-arlogg.

Bhal kull anzjan iehor li interviztajt il-gwerra biddlet
il-hajja tar-residenti tal-Birgu u anki ¢-ckejken Lorry,
kif kien maghruf minn kulhadd flimkien mal-familja,
kellhom jippakkjaw u jmorru ghal post iktar kenni fiz-
Zejtun. Jiftakar kif imgeddsin gol-karrozzin telqu mill-
Birgu imbezzghin minn xi attakki mill-ajru. Fiz-Zejtun
ha mieghu t-tifkiriet tal-bidu tal-gwerra, il-biza’ tan-nies,
is-sirena, il-bini mwaqqa’ u n-nies tixgher u titlob fix-
xelter il-kbir gol-foss, bin-nies fuq xulxin u t-tfal reqdin
fuq il-krucceetti.

Meta l-attakki kienu naqsu xi ftit, il-familja regghet
nizlet il-Birgu, u allura kien imur l-iskola fl-Armerija fejn
1s-Surmast kien is-Sur Bonnici, missier Patri Bonnici li
dan l-ahhar kien Pirjol ta’ San Duminku; pero” ma tantx
damu, ghax wara ftit Zzmien regghu marru joqoghdu
2-Zejtun fejn damu hemm sas-sena 1957.

Studju u r-rotta tal-vokazzjoni

Fil-frattemp Mons Mifsud kompla l-istudji tieghu
fl-iskola primarja taz-Zejtun taht is-Surmast Paul Galea,
wara s-seminarju l-Furjana u wara 1-Universita™ il-Belt
Valletta. Minkejja dan hu mal-familja tieghu dejjem kienu
jinzlu ghall-festa ta’ San Lawrenz u ghall-festi tal-Gimgha

1-Kbira u 1-Ghid.

Meta kien ghadu seminarista fis-

sena 1957, meta 1-Birgu kien ghadu

jinbena mid-debris tal-gwerra, hu flimkien

mal-familja regghu nizlu 1-Birgu f’numru 9/10 Triq
il-Kunvent.

Wara d-djakonat fis-sena 1959, ezattament fl-14 ta’
Marzu gie ordnat sacerdot flimkien ma’ Dun Guzepp
Caruana fil-Kon-Kattidral ta’ San Gwann, u nhar il-5 t’
April gaddes l-ewwel quddiesa solenni tieghu fil-parrocca
tal-Birgu assistit mill-Ar¢ipriet Dun Pawl Galea, u
I-Kanon¢i Dun Guzepp Glivau u 1-Kan. Dun Lawrenz
Micallef, assistent, u ¢-¢erimonier Dun Gorg Cassar,
bil-muzika tas-Surmast Lorenzo Galea, u 1-Panigierku
minn huh Patri Leone Mifsud, Osa (kif kien jismu dak
inhar, ghax illum l-isem inbidel ghal Patri Guzi). U ftit
tal-jiem wara ghamel replika tac-cerimonja tal-quddiesa
fil-parrocca ta’ Santa Katerina taz-Zejtun.

Merhba bierda

Ghalkemm l-iskop kien li jaqdi dmiru ta’ sacerdot fil-
Parroc¢céa ta’ twelidu, ghax hekk kien ordnalu I-Arc¢isqof
Mikiel Gonzi, il-Birgu l-ar¢ipriet ta’ dak iz-Zzmien Dun
Pawl Galea, ghal ragunijiet li kien ihoss hu, ma tantx
wera nteress fih; anzi inkuraggieh biex jipprepara ruhu
biex jersaq ghall-ezami ta’ kappillan, meta jkun hemm
Xi parrocéa vojta.

Tbatija u skarigg

Minkejja li kien joqghod il-Birgu b’sagrifi¢¢ju kbir
ghall-familja tieghu li qatt ma setghu jidraw il-Birgu
izda kienu jippreferu z-Zejtun kellu jwettaq il-ministeru
tieghu ta’ sacerdot u organista fiz-Zejtun. Allura sakemm
kien dahhal dagsxejn ta’ karroza Austin, kien imur
igaddes fil-parroc¢ca ta’ Bormla fil-5.00 am, biex wara
jmur Santa Liena jagbad il-karrozza tal-linja tas-5.45
am, u hemm jibda jdoqq fil-quddies tal-mejtin li kien
isir kuljum. Kien ukoll jghallem fil-Kullegg Stella Maris
il-Gzira u fl-iskola St. Catherine f’Tas-Sliema.

Sens kbir bikri ta’ leadership

Mons Mifsud sa mill-ewwel zmien tas-sacerdozju
tieghu wera il-kwalitajiet ta’ tmexxija li kien ihaddan
u erba’ snin wara l-ordinazzjoni tieghu fl-1963 inhatar
kappillan ta’ Marsaxlokk u sena u nofs wara, fuq
l-insistenza qawwija kwazi ta’ ordni mill-Ar¢isqof ta’
dak iz-zmien Mons Mikiel Gonzi, huwa nhatar Arcipriet
tal-Parroc¢a tal-Birgu fejn dam sas-sena 1983 fejn wara
ta r-riedni lil sacerdot ichor mill-Birgu Dun Pawl Raggio
li diga™ ghadda mill-gharbiel tal-mistogsijiet tieghi.

Zmien ibagbaq
Is-snin sittin ma kinux l-iktar Zminijiet facli li ghaddiet

minnhom Malta, il-knisja, kif ukoll il-Birgu. Kien iz-
Zmien ta’ bejn zewg elezzjonijiet jaharqu fejn kienet

tiddomina il-famuza glieda politika religjuza. Kien ukoll
zmien il-Kon¢ilju Vatikan II tal-mahbub Papa Gwanni
XXIII u l-arja friska u gdida kienet ged tistenna li tidhol
mill-bibien imbarrati tar-rezistenza tal-Knisja konservattiva
Maltija. U fil-Birgu dan l-inkarigu biex jipprova jbexxaq i¢-
c¢accis imsaddad u jdahhal nifs gdid waqa’ fuq iz-zaghzugh
Arcipriet Mifsud. Il-hajja ma kinitx facli, altru minn hekk!
Billi I-kanon¢i ta’ dak iz-zmien kienu kwazi kollha anzjani,
bilfors kellu jsib rezistenza qawwija ferm, li ghalkemm
forsi b’intenzjoni tajba, ghax ma xtaqux jitilfu d-drawwi
tal-imghoddi, ma setghux jirrealizzaw 1i z-zminijiet kienu
ged jinbidlu u li I-Birgu kien parti mill-Knisja Universali u
kellu jimxi maz-Zminijiet il-godda kif xtaget il-Knisja u kif
kien jinsisti Mons Arc¢isqof Gonzi, li kemm il-darba fahhar
il-hidma tal- Parroc¢a tal-Birgu fit-twettiq tal-Kon¢ilju.

L-Ar¢ipriet Mifsud ghalkemm kellu hafna oppozizzjoni,
u kultant rapporti 1-Kurja min nies ta’ madwar il-Knisja,
xorta ma gatax qalbu u kompla ghaddej il-quddiem. Hekk
li fil-knisja tnehhew is-siggijiet u ddahhlu I-bankijiet u
l-fannijiet ghall-kumdita™ tal-poplu t’ Alla u tant tibdil iehor
li bidel il-Parro¢c¢a skont kif xtaq il-Koné¢ilju.

Progetti

Meta thares lejn il-lista 1i wettaq Mons Mifsud waqt
il-perjodu tieghu bhala Ar¢ipriet, din ma tispi¢ca qatt. Bl-
ghajnuna ta’ nies bhal mibki Peppi Gellel, Lorry Privitelli
u ohrajn, saru hafna opri godda fil-knisja taghna, fosthom
il-lampier, it-tuzell, I-artal mejda u l-ambone, tkabbar
i¢-Cimiterju tal-Parro¢éa li dak iz-zmien kien mitluq; ha
b’kiri s-Sala tal-Parro¢ca u beda jaghmel attivitajiet socjali
fosthom films ghall-familja kollha. Giet zviluppata z-zona
tal-Hawli ddedikata lill-Qalb ta’ Gesu" u sar restawr tal-vari
tal-Gimgha 1-Kbira mill-artist Censu Apap; saru I-bradelli
godda ghalihom bix-xoghol ta’ Giovann u Emmanuel Pisani
u bil-hidma wkoll tal-Kan. Dun Paw]l Camilleri. Introduca
ghall- ewwel darba il-persunaggi (bi pjacir nikteb li jien
kont I-ewwel wiehed) bdiet issir il-quddiesa folk bil-kant
taz-zghazagh, biex jimxi maz-Zminijiet moderni ta’ dak
iz-Zmien.

Flimkien ma’ nies bhal Lawrence Farrugia, Dun Pawl
Camilleri u ohrajn rega’ ta hajja lill-festa esterna fejn anke
biddel ir-rotta tal-purcissjoni, irrestawra il-pittura tal-knisja
kif ukoll manutenzjoni tal-irham tal-knisja anke bl-ghajnuna
diretta u sigrieta ta’ Mons Gonzi li kellu ghal qalbu hafna
l-parro¢¢a taghna.

Haga li rsista hafna ghaliha u hadem ferm biex issehh,
kienet, sabiex iz-zewg kommunitajiet tal-parro¢ca jkunu
iktar qrib xulxin u dan jixhed il-progress li sar fir-relazzjoni
mal-Komunita® Dumnikana. Il-passi li ittiehdu wara huma
frott tal-pedamenti ta’ dak iz-zmien. Hemm affarijiet ohra
li saru li mhux imnizzla hawn li huma weraq fil-kuruna
tar-rand li tippremja I-hidma ta’ Mons Mifsud fil-Birgu.
F’kelma wahda, il-Birgu rega’ beda jiehu ir-ruh wara
t-tharbit tal-gwerra. Mons Mifsud hawn jirringrazzja lill-
Arcipriet Dun Pawl Galea u lill-Kan. Tezorier Dun Lawrenz
Micallef, li t-tnejn hadmu hafna wara I-gwerra biex il-Birgu
rega’ nbena. Mons Mifsud kompla jibni spiritwalment u
moralment fuq dak li kienu bdew huma.

ikompli fil-harga li jmiss

Soé¢jeta Muzikali San Lawrenz

ATTIVITA GHAX-XHUR TA’

NOVEMBRU - DICEMBRU 2011

It-Tnejn 7 ta’ Novembru

L-Erbgha 9 ta’ Novembru
II-Gimgha 11 ta’ Novembru
I1-Hadd 13 ta’ Novembru
It-Tnejn 14 ta’ Novembru
It-Tlieta 15 ta’ Novembru
I1-Hamis 17 ta’ Novembru
Is-Sibt 19 ta’ Novembru

I1-Hadd 20 ta’ Novembru

L-Erbgha 23 ta’ Novembru

II-Gimgha 25 ta’ Novembru

Is-Sibt 26 ta’ Novembru
I1-Hadd 27 ta’ Novembru

It-Tlieta 30 ta’ Novembru
II-Gimgha 2 ta’ Dicembru
It-Tnejn 5 ta’ Dicembru
L-Erbgha 7 ta’ Dicembru
Il1-Hamis 8 ta’ Dicembru
Is-Sibt 10 ta’ Dicembru
It-Tlieta 13 ta’ Dicembru
L-Erbgha 14 ta’ Dicembru
IlI-Hamis 15 ta’ Dicembru
Is-Sibt 17 ta’ Dicembru

It-Tnejn 19 ta’ Dicembru
Is-Sibt 24 ta’ Dicembru

I1-Hadd 25 ta’ Dicembru
L-Erbgha 28 ta’ Dicembru
Is-Sibt 31 ta’ Dicembru

Fis-7.00 pm Laqgha tal-Membri tal-Kumitat u s-Sezzjoni Zghazagh
mal-Ministru Clyde Puli fl-okkazjoni tas-sena tal-Volontarjat

FI-10.00 am Laqgha tal-Kummissjoni Finanzi

Fis-7.00 pm Laqggha tal-Kummissjoni Gimgha Kbira

Fis-7.30 pm Kuncert Annwali tal-Ghaqda Kazini tal-Banda

Fis-7.00 pm Laqgha tal-Kummissjoni Billiard

Fis-7.00 pm Laqgha tal-Kumitat Centrali

Fis-7.00 pm Kummissjoni Zghazagh

Sehem fil-Quddiesa f’Gieh Santa Ce¢ilja fil-Kon-Katidral ta’ San Gwann
u fil-mar¢ li jsir minn banda mistiedna

Fis-2.00 pm Harga Familjari organizzata mill-Kummissjoni Attivitajiet
Soc¢jali

Fis-6.30 pm Laqgha tal-Kummissjoni Banda

Sehem fl-Attivita Vetrina tal-Festa Maltija fil-kumpless ta’ Monte Kristo
organizzata mill-Ghaqda Kazini tal-Banda, Federazzjoni tal-Armar

u mill-Ghaqda Piroteknika Nazzjonali

Fis-7.00 pm Laqgha tal-Kummissjoni Attivitajiet Socjali

Fis-7.00 pm Laqgha tal-Kummissjoni Manutenzjoni

Fis-7.00 pm Laqgha tal-Kumitat Centrali

F1-10.00 am Laqgha tal-Kummissjoni Finanzi

Festa Pubblika - I1-Kun¢izzjoni

Fis-6.30 pm Attivita So¢jali ghall-Barranin li joqoghdu fil-Belt Vittoriosa
Festa - Jum ir-Repubblika

Fis-7.00 pm Laqgha tal-Kummissjoni Statut

Fis-7.00 pm Laqgha tal-Kummissjoni Attivitajiet Socjali

Dinner Dance tal-Milied fil-Coastline Hotel ghall-Membri, Familji u
Hbieb

Fis-7.00 pm Laqgha tal-Kumitat Centrali

LEJLIET IL-MILIED

Sehem tal-Banda San Lawrenz fil-Processjoni tal-Bambin

TIFKIRA TAT-TWELID TAS-SINJUR TAGHNA GESU KRISTU
Party tal-Milied fil-Kazin bis-sehem ta’ Big Band u kantanti

L-ahhar tas-Sena 2011

DINNER DANCE

nhar 1s-Sibt 17 ta’ Dicembru 2011 fil-Lukanda Coastline, Salini

Ikel: Buffet

Avwviéinaw lis-Sur Oscar Adami biex tibbukkjaw ghax postijiet limitati

Prezz: €25 li jinkludi ukoll it-trasport

14

Nhar il-Erbgha 28 ta’ Dicembru mit-8pm il-

quddiem. Membri €7 mhux membri € 10. Bil-

partecipazzjoni ta’ kantanti u Big Band. A#%sbu
. kmieni ghax postijiet limitati.

DESIGN | OFFSET PRINTING

SCREEN PRINTING | DIGITAL PRINTING
LAMINATION | HOT FOIL

LARGE FORMAT PRINTING

Industrial Road, Qormi - Malta. QRM3000
(near St Michael's School)

t: [+356] 21 250994, [+356] 27 250994

m: [+356] 9949 0344 f: [+356] 21 250993

e: sales@printrightmalta.com, printright@onvol.net
w: www.printrightmalta.com

IRONMONGERY

Ghal dak kollu li wiehed ikollu bzonn ghad-dar

56, LA VALLETTE STREET,VITTORIOSA
Tel: 2180 7535

Tower Ladder
ta’ 18-il Metru ghall-Kiri

Irrikorru ghand:

Paul Cilia
Mob: 9949 9623

Magic Prices

Carmel Street, Fgura
Prop. Kevin Agius

Fejn issib il-htigijiet kollha tad-dar bi prezzijiet li ma jitwemmnux.

Tel. 21 806039

JOIN US EVERY MON, WED & FRI
WITH A CHANCE TO WIN THE BIGGEST

BINGO STARTS AT 8:30AM
AIR CONDITIONED
FOOD & DRINK

FIND US ON FACEBOOK % FORMOREINFO caLL

21577677




